
ᑐᓂᐅᑎᖃᖅᑐᑦ 

 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

 

ᐅᕗᖓ 

 

ᑐᓴᐅᒪᔾᔪᑎᒃᓴᑦ:     ᐃᓱᒪᓕᐅᕐᓂᖅ: X 

 

ᐱᔾᔪᑕᐅᔪᖅ: ᖃᓄᐃᖓᓂᖓ ᓴᓪᓕᕐᒥᑦ ᑐᒃᑐᐃᑦ ᐊᒥᓲᓂᖏᑦ (ᓴᒡᒐᕈᑦ (ᔪᓚᐃ) 2020). 

 

ᑐᑭᓯᑎᑦᑎᓂᖅ 

• ᑐᒃᑐᐃᑦ ᓴᓪᓕᕐᒧᐊᖅᑕᐅᓚᐅᖅᑐᑦ ᐊᒃᐸᑑᕐᔪᐊᕐᒥᑦ 1968-ᒥᑦ, ᐲᖅᑕᐅᖅᑳᖅᑎᓪᓗᒋᑦ ᓴᓪᓕᕐᒥᑦ 

1950 ᐱᒋᐊᓵᖅᑎᓪᓗᒋᑦ. 

• ᑐᒃᑐᐃᑦ ᐊᒥᓱᙳᖅᐸᓪᓕᐊᓚᐅᖅᑐᑦ 30 ᐅᑭᐅᓄᑦ ᓂᕿᒋᔭᐅᑉᓗᑎᒡᓗ ᐊᒻᒪᓗ ᓂᐅᕕᐊᒃᓴᐅᓂᕐᒧᑦ 

1990-ᓂᑦ. 

• 2003 ᐱᒋᐊᕐᒪᑦ, ᓴᓪᓕᕐᒥᑦ ᑐᒃᑐᐃᑦ ᒥᒃᖠᕙᓪᓕᐊᓕᓚᐅᖅᑐᑦ ᐊᒻᒪᓗ ᒪᓐᓃᑦ (ᔪᓂ) 2011-ᒥᑦ 

ᐊᒥᓲᔪᖕᓃᖅᖢᑎᒃ ᒪᖃᐃᑕᐅᓂᖅ ᓂᕿᒋᔭᐅᓂᐊᕐᓗᑎᒃ ᐊᔪᓕᖅᖢᑎᒃ.  

• ᒥᒃᖠᒋᐊᕐᓂᖏᑦ ᐱᔾᔪᑕᐅᓗᐊᖅᑐᑦ ᐊᑕᐅᑦᑎᒃᑯᑦ ᓄᕐᕆᐅᕈᖕᓃᕐᓂᖏᓐᓄᑦ ᐊᒻᒪᓗ ᓄᑖᒃᑯᑦ 

ᒪᖃᐃᑕᐅᔪᒪᓂᖏᑦ ᑐᒃᑐᐃᑦ ᓂᕿᖏᑦ ᐱᔭᐅᔪᒪᓂᖏᓐᓄᑦ ᖃᕆᑕᐅᔭᒃᑯᑦ ᓂᐅᕕᐊᒃᓴᖃᖃᑦᑕᕐᓂᖏᑦ, 

ᐱᒋᐊᖅᖢᓂ 2011-ᒥᑦ.  

• ᐋᓐᓂᐊᖃᕐᓂᖏᑦ ᐃᕐᓂᐊᒃᓴᖏᑦ ᐲᖅᖢᑎᒃ ᐊᒥᓲᔪᖕᓃᖅᑎᑦᑎᑉᓗᓂ ᑐᒃᑐᓂᒃ, ᐱᐅᖏᑦᑐᒥᒃ 

ᐊᒃᑐᖅᓯᓂᖃᖅᖢᓂ ᓄᕐᕆᐅᕐᓂᕐᒧᑦ ᐊᕐᓇᓪᓗᓄᑦ ᐊᒻᒪᓗ ᐊᖑᓴᓪᓗᐃᑦ ᓄᕐᕋᒃᓴᖅᑖᖅᑎᑦᑎᓂᖅ 

ᐊᔪᖅᖢᑎᒃ. 

• ᓄᓇᕗᑦ ᐃᓗᐊᓂᑦ ᓂᐅᕕᐊᒃᓴᕆᔭᐅᖃᑦᑕᖅᑐᑦ ᑐᒃᑐᐃᑦ ᓂᕿᖏᑦ ᖃᕆᑕᐅᔭᒃᑯᑦ, ᓴᓪᓕᕐᒥᑦ 

ᕿᑭᖅᑖᓘᑉ ᓄᓇᓕᖏᓐᓄᓗᐊᖅ, ᐊᒥᓲᔪᖕᓃᖅᑎᑦᑎᕐᔮᓪᓚᒃᓯᒪᓚᐅᖅᑐᖅ 2010-ᒥᑦ ᐊᒻᒪᓗ 2011-ᒥᑦ.  

• ᐊᐅᓚᑦᑎᓂᕐᒧᑦ ᖃᓄᐃᓕᐅᕐᓂᐅᔪᑦ ᐋᖅᑭᒃᓯᓯᒪᔪᑦ ᒫᓐᓇᒧᑦ ᑎᑭᖦᖢᒍ, ᑭᓯᐊᓂ 

ᐊᐅᓚᑦᑎᖃᑕᐅᔪᓗᒃᑖᑦ ᐃᓱᒫᓘᑎᖃᖅᑐᑦ ᓇᓂᓯᔪᒪᑉᓗᑎᒃ ᐊᐅᓚᑦᑎᓂᕐᒥᒃ ᓄᓇᕗᑦ ᐃᓗᐊᓂᑦ 

ᓂᐅᕕᐊᒃᓴᖃᖃᑦᑕᕐᓂᖅ ᑐᒃᑐᓂᒃ. 

• ᑕᐃᒪᙵᓂᑦ 2011-ᒥᑦ, ᓴᓪᓕᕐᒥᑦ ᑐᒃᑐᐃᑦ ᒥᒃᖠᒋᐊᖅᓯᒪᔪᑦ ᓇᓚᐅᑦᑖᖅᑕᐅᔪᖅ 9%-ᒥᒃ ᐅᑭᐅᖅ 

ᓄᕐᕋᐃᑦ (ᒪᐃ) 2017-ᒧᑦ ᑎᑭᖦᖢᒍ (ᐊᔾᔨ 1), ᐊᓯᐊᒍᑦ ᖃᐅᔨᔭᐅᔪᓂᒃ ᐊᒥᓱᙳᖅᐸᓪᓕᐊᓂᖏᓐᓄᑦ 

ᐊᑯᓐᓂᖓᓂᑦ 2013 ᐊᒻᒪᓗ 2015. ᑲᑎᖦᖢᒋᑦ ᒪᖃᐃᑕᐅᔪᖕᓇᖅᑐᑦ 1000 ᓂᕐᔪᑎᓂᑦ 

ᓴᖅᑭᑕᐅᓚᐅᖅᑐᖅ 2012-ᒥᑦ ᒥᒃᖠᒋᐊᕐᓂᐊᕐᓗᒍ ᐊᒥᓲᔪᖕᓃᖅᐸᓪᓕᐊᓂᖅ. 

• ᑭᖑᓂᐊᒍᑦ ᐊᒥᓱᙳᕆᐊᑳᖅᑎᓪᓗᒋᑦ 2015-ᒥᑦ ᖃᐅᔨᓴᐃᓂᕐᒥᑦ ᖃᓄᐃᖓᔪᓂᑦ, ᓴᓪᓕᕐᒥᑦ 

ᐆᒪᔪᓕᕆᔨᐊᓛᒃᑯᑦ ᓅᑦᑎᓚᐅᖅᑐᑦ ᐊᒥᓱᙳᕆᐊᕐᓗᒍ ᑲᑎᖦᖢᒋᑦ ᒪᖃᐃᑕᐅᔪᖕᓇᖅᑐᑦ 1600 

ᑐᒃᑐᓄᑦ (ᐊᕐᕕᓂᓖᑦ ᐃᒡᓗᒥᐅᖃᑎᒌᓄᑦ ᐊᒻᒪᓗ 100 ᐱᔭᐅᓯᒪᓗᑎᒃ ᐆᒪᔪᓕᕆᔨᐊᓛᒃᑯᓐᓄᑦ).  

• ᐅᖃᖃᑎᒌᖕᓂᖃᖅᑎᓪᓗᒋᑦ 2017-ᒥᑦ, ᐊᑐᖅᖢᒋᓪᓗ ᓄᕐᕋᐃᑦ (ᒪᐃ) 2017-ᒥᑦ ᖃᐅᔨᓴᐃᓂᕐᒧᑦ 

ᖃᓄᐃᖓᓂᐅᔪᑦ ᐊᒥᓲᔪᖕᓃᖅᐹᓪᓕᕐᓂᖃᕐᔪᐊᖅᑐᑦ ᖃᐅᔨᔭᐅᖕᒪᑕ ᓴᓪᓕᕐᒥᑦ ᐆᒪᔪᓕᕆᔨᐊᓛᒃᑯᓐᓄᑦ 

ᐃᑲᔪᖅᑐᐃᓚᐅᖅᑐᑦ ᓅᑕᐅᔪᕐᒥᑦ ᒥᒃᖠᒋᐊᕐᓂᐊᕐᓗᒍ ᑲᑎᖦᖢᒋᑦ ᒪᖃᐃᑕᐅᔪᖕᓇᖅᑐᑦ 1600-ᓂᑦ 

1000-ᒧᑦ. ᑲᑎᖦᖢᒋᑦ ᒪᖃᐃᑕᐅᔪᖕᓇᖅᑐᑦ ᑐᓴᖅᑎᑦᑎᔾᔪᑕᐅᓂᐊᓚᐅᖅᑐᖅ ᓄᓇᓕᖕᒥᐅᓄᑦ (ᓯᒪᑕᑦ 

ᐃᒡᓗᒥᐅᖃᑎᒌᓄᑦ).  

 

 

 

 

ᒫᓐᓇᐅᔪᖅ ᖃᓄᐃᖓᓂᖓ  

 

• ᓴᓪᓕᕐᒥᑦ ᑐᒃᑐᐃᑦ ᐊᒥᓱᙳᕆᐊᓚᐅᖅᑐᑦ ᓇᓚᐅᑦᑖᖅᑕᐅᔪᓂᑦ 7,284-ᓂᑦ ᓄᕐᕋᐃᑦ (ᒪᐃ) 2013-

ᒥᑦ, 12,319-ᓄᑦ ᓄᕐᕋᐃᑦ (ᒪᐃ) 2015-ᒥᑦ, ᐊᒥᓲᔪᖕᓃᖅᐹᓪᓕᕐᔪᐊᖅᖢᑎᒃ ᓇᓚᐅᑦᑖᖅᑕᐅᔪᓂᑦ 

8,436-ᓄᑦ ᐃᓐᓇᐅᔪᑦ ᑐᒃᑐᐃᑦ ᐊᒻᒪᓗ ᓄᕐᕋᐃᑦ ᓄᕐᕋᐃᑦ-ᖑᓕᖅᑎᓪᓗᒍ (ᒪᐃ) 2017-ᒥᑦ. ᓄᕐᕋᐃᑦ 

(ᒪᐃ) 2019-ᒥᑦ ᖃᐅᔨᓴᐃᓂᕐᒥᑦ ᖃᓄᐃᖓᓂᐅᔪᑦ ᐊᖏᒡᓕᒋᐊᖅᓯᒪᓚᐅᖅᑐᑦ 11,992 ᐃᓐᓇᐅᔪᑦ 

ᑐᒃᑐᐃᑦ ᐊᒻᒪᓗ ᓄᕐᕋᐃᑦ, ᖃᓄᐃᓕᐊᖏᓐᓂᕋᐃᔪᑦ ᐊᒥᓲᓂᖏᓐᓂᒃ ᐊᑯᓐᓂᖓᓂᑦ 2015 ᐊᒻᒪᓗ 

2019 (ᐊᔾᔨ 1).  

• ᑕᒪᕐᒥᒃ ᐊᕙᑎᓕᕆᔨᒃᑯᑦ ᐊᒻᒪᓗ ᓴᓪᓕᕐᒥᑦ ᐆᒪᔪᓕᕆᔨᐊᓛᒃᑯᑦ ᐅᒃᐱᕈᓱᒃᑐᑦ ᐊᒥᓱᙳᕆᐊᖅᑐᓂᑦ, 

ᖃᐅᔨᔭᐅᖅᑲᐅᑕᐅᓚᐅᖅᑐᖅ ᓄᕐᕋᐃᑦ (ᒪᐃ) 2015-ᒥᑦ, ᐃᓚᖓᒍᑦ, ᐱᔾᔪᑎᖃᓚᐅᖅᑐᑦ ᑐᒃᑐᐃᑦ 

ᓄᓇᒥᙶᖅᑐᓂᑦ ᐅᖃᐅᓯᐅᔪᑦ ᓴᓪᓕᕐᒥ ᒪᖃᐃᑎᓄᑦ ᐅᑭᐅ6 2013-14.  

• ᐊᒥᓲᔪᖕᓃᓚᐅᕐᓂᖏᑦ ᓄᕐᕋᐃᑦ (ᒪᐃ) 2015 ᐊᒻᒪᓗ 2017-ᒥᑦ ᖃᐅᔨᓴᐃᓂᕐᓂᑦ ᐃᓱᒪᒋᔭᐅᔪᑦ, 

ᓴᓪᓕᕐᒥᑦ ᐆᒪᔪᓕᕆᔨᐊᓛᒃᑯᓐᓄᑦ, ᐱᔾᔪᑕᐅᓂᖓ ᐅᑭᐅᖏᑦ ᐊᔪᕐᓇᖃᑦᑕᓚᐅᕐᒪᑕ ᐃᓛᓐᓂᒃᑯᓪᓗ 

ᓯᑯᑕᖃᓗᐊᕐᓂᖓᓄᑦ ᑕᐃᒪᙵᓂᑦ 2015-ᒥᑦ ᖃᑉᓯᐅᓂᖏᓐᓄᑦ ᖃᐅᔨᓴᐃᓂᕐᒥᑦ.  

• ᐊᒥᓲᓂᖏᓐᓄᑦ ᖃᐅᔨᓴᐃᓂᖃᕐᒪᑕ ᑎᖕᒥᓲᒃᑯᑦ ᓄᕐᕋᐃᑦ (ᒪᐃ) 2019-ᒥᑦ 11,992-ᖑᓚᐅᖅᑐᑦ 

ᐃᓐᓇᐅᔪᑦ ᑐᒃᑐᐃᑦ ᐊᒻᒪᓗ ᓄᕐᕋᐃᑦ (ᐊᔾᔨ 1). ᖃᓄᐃᖓᓂᐅᔪᑦ ᖃᐅᔨᑎᑦᑎᔪᑦ 

ᒪᖃᐃᑕᐅᖏᓐᓂᖅᓴᐅᓕᖅᑐᑦ (ᐱᒋᐊᖅᑎᑕᐅᖅᑲᐅᑕᐅᓚᐅᖅᑐᖅ ᐅᑭᐅᖑᑎᓪᓗᒍ 2017-ᒥᑦ 

ᓴᓪᓕᕐᒥᑦ ᐆᒪᔪᓕᕆᔨᐊᓛᒃᑯᓐᓄᑦ), ᐃᓚᖓᒍᑦ ᐱᑦᑕᐅᔪᒥᒃ ᐊᒥᓲᓂᖅᓴᐅᓕᓚᐅᖅᑐᒃᓴᐅᔪᑦ 

ᐊᑯᓐᓂᖓᓂ ᓄᕐᕋᐃᑦ (ᒪᐃ) 2017 ᐊᒻᒪᓗ 2019. ᐊᕙᑎᓕᕆᔨᒃᑯᑦ ᑐᒃᑐᐃᑦ ᐊᒥᓲᓂᖏᓐᓂᒃ 

ᖃᐅᔨᓴᐃᔪᒪᔪᑦ ᓴᓪᓕᕐᒥᑦ ᐱᒋᐊᓵᖅᑎᓪᓗᒍ ᓄᕐᕋᐃᑦ (ᒪᐃ) 2021-ᒥᑦ 2022-ᒥᓪᓘᓐᓃᑦ 

ᖃᐅᔨᓴᕐᓂᐊᕐᓗᒋᑦ ᐅᑎᖅᐸᓪᓕᐊᓂᐊᓵᖅᑎᓪᓗᒋᑦ ᓴᓪᓕᕐᒥᑦ ᑐᒃᑐᐃᑦ. 

 

ᐅᖃᖃᑎᖃᑦᑕᐅᑎᓃᑦ: 

 

• ᐅᖃᖃᑎᖃᕐᓃᑦ ᑕᖅᑮᓐᓇᕐᔪᐊᖅ (ᔭᓄᐊᕆ) 2019-ᒥᑦ ᖃᐅᔨᑎᑦᑎᓚᐅᖅᑐᑦ ᓄᓇᓕᖕᒥᐅᑦ ᐊᒻᒪᓗ 

ᐆᒪᔪᓕᕆᔨᐊᓛᒃᑯᑦ ᖃᐅᔨᔪᒪᔪᑦ ᖃᓄᐃᖓᓂᖏᑦᑕ ᑐᒃᑐᐃᑦ ᐊᒻᒪᓗ ᒥᒃᖠᒋᐊᖅᑕᐅᓗᓂ ᑲᑎᖦᖢᒋᑦ 

ᒪᖃᐃᑕᐅᔪᖕᓇᖅᑐᑦ. 

• ᖃᓄᐃᖓᓂᐅᔪᑦ ᓄᕐᕋᐃᑦ (ᒪᐃ) 2019-ᒥᑦ ᖃᖓᑕᓲᒃᑯᑦ ᐊᒥᓲᓂᖏᓐᓂᒃ ᖃᐅᔨᓴᐃᓂᕐᒧᑦ 

ᐅᖃᐅᓯᐅᓚᐅᖅᑐᖅ ᑭᕙᓪᓕᕐᒥᑦ ᐆᒪᔪᓕᕆᔨᕐᔪᐊᒃᑯᓐᓄᑦ ᐅᑭᐅᓖᑦ (ᐅᒃᑑᐱᕆ) 2019-ᒥᑦ, ᐊᒻᒪᓗ 

ᓴᓪᓕᕐᒥᑦ ᐆᒪᔪᓕᕆᔨᐊᓛᒃᑯᓐᓄᑦ ᐊᕗᓐᓂᕕᒃ (ᕕᕗᐊᕆ) 2020-ᒥᑦ. ᐅᖃᖃᑎᖃᖅᑎᓪᓗᒋᑦ, ᓴᓪᓕᕐᒥᑦ 

ᐆᒪᔪᓕᕆᔨᐊᓛᒃᑯᑦ ᐃᒪᓐᓈᖅᑑᑕᐅᔪᓂᒃ ᒫᓐᓇᐅᔪᖅ ᒪᖃᐃᑕᐅᔪᖕᓇᖅᑐᓄᑦ (1000 ᑐᒃᑐᐃᑦ, ᐊᒻᒪᓗ 

ᒥᐊᓂᕆᔭᐅᓂᖏᑦ ᐊᕐᓇᓪᓗᐃᑦ/ᓄᕐᕋᖏᓪᓗ) ᐋᖅᑭᐅᒪᐃᓐᓇᕐᓗᓂ ᑭᓯᐊᓂ ᓴᓪᓕᕐᒥᑦ ᑐᒃᑐᐃᑦ 

ᐊᒥᓲᓂᖏᑦ ᑕᑯᒃᓴᐅᑎᑦᑎᒃᐸᑕ ᓇᓗᓇᙱᑦᑐᒃᑯᑦ ᐊᒥᓱᙳᕐᓂᖏᓐᓄᑦ.  

• ᓴᓪᓕᕐᒥᑦ ᐆᒪᔪᓕᕆᔨᐊᓛᒃᑯᑦ ᑐᒃᑐᐃᑦ ᐊᒥᓲᓂᖏᓐᓂᒃ ᖃᐅᔨᓴᐃᒃᑲᓐᓂᖁᔨᓚᐅᖅᑐᑦ ᓄᕐᕋᐃᑦ (ᒪᐃ) 

2021-ᒥᑦ ᒫᓐᓇᐅᔪᖅ ᖃᓄᐃᓕᐅᕈᑕᐅᔪᑦ ᓇᓗᓇᐃᖅᑕᐅᓂᐊᕐᒪᑕ, ᐊᒻᒪᓗ ᐋᖅᑭᒋᐊᕐᓗᒋᑦ 

ᑲᑎᖦᖢᒋᑦ ᒪᖃᐃᑕᐅᔪᖕᓇᖅᑐᑦ ᐊᒻᒪᓗ ᑭᒡᓕᖃᖅᑎᑕᐅᖏᑦᑐᑦ.  

ᐃᒪᓐᓈᖅᑑᑎ 

• ᖃᐅᔨᔭᐅᓯᒪᔪᓂᑦ ᖃᓄᐃᖏᓐᓂᖏᓐᓄᑦ ᐊᒥᓲᓂᖏᑦ ᐊᑯᓐᓂᖓᓂᑦ ᓄᕐᕋᐃᑦ (ᒪᐃ) 2015 ᐊᒻᒪᓗ 

2019, ᐊᕙᑎᓕᕆᔨᒃᑯᑦ ᐊᓯᐊᙳᖅᓯᖁᔨᙱᑦᑐᑦ ᒫᓐᓇᐅᔪᖅ ᑲᑎᖦᖢᒋᑦ ᒪᖃᐃᑕᐅᔪᖕᓇᖅᑐᓂᑦ 1000 

ᐃᓐᓇᐅᔪᑦ (ᐃᓚᐅᑉᓗᑎᒃ ᐅᑭᐅᓖᑦ) ᓴᓪᓕᕐᒥᑦ ᑐᒃᑐᓄᑦ (ᑕᒪᐃᓐᓂᑦ ᓴᓪᓕᕐᒥᑦ ᐊᒻᒪᓗ ᕿᑭᖅᑖᓗᖕᒥᑦ), 

ᐊᒻᒪᓗ ᑭᒡᓕᖃᖅᑎᑕᐅᖏᑦᑐᑦ ᒥᐊᓂᕆᔭᐅᓂᖏᑦ ᐊᕐᓇᓪᓗᐃᑦ ᓄᕐᕋᖏᓪᓗ ᒫᓐᓇ ᑕᐃᒪᐅᑎᑕᐅᔪᒥᑦ.  

 

 

 
 

ᐊᔾᔨ 1. - ᖃᓄᐃᓕᐅᕐᓂᖏᑦ ᓴᓪᓕᕐᒥᑦ ᑐᒃᑐᐃᑦ ᐊᒥᓲᓂᖏᑦ.  

 


